
C
amilo Nogueira (Vigo, 1936) 
leva escritos varios libros 
sobre temas de gran inte-
rese para Galiza. Os dous 

que vén de publicar agora son par-
ticularmente importantes. O máis 
extenso, Europa. O continente pensa-
do, describe a enorme aventura que 
deu lugar ao que hoxe coñecemos 
como Unión Europea. O que fora de-
putado europeo polo BNG escribe 
dende a experiencia de testemuño e 
actor directo, en anos de proba para 
a fe europeísta, coa elaboración da 
Constitución e o seu posterior fra-
caso. Pero faino engadindo a pers-
pectiva desta vella nación, que ten 
necesidade de contar coas súas pro-
pias avaliacións da longa converxen-
cia dos pobos do continente.

O libro dá unha completa visión 
dos desafíos e das tendencias que 
están detrás da construción euro-
pea e detense en explicar polo miú-
do as liñas de pensamento e os 
equilibrios de intereses que fixeron 
posíbel a Unión Europea. Por últi-
mo, entra en valorar as opcións de 
futuro da UE e a situación específica 
das nacións sen Estado. Gustoume 
ler as notas que recollen as inter-
vencións de Nogueira no Parlamen-
to Europeo, faladas en galego, o que 
non supuña ningún problema para 
os intérpretes de portugués, e reco-
llidas coa normativa portuguesa.

O segundo libro, Galiza na Unión. 
A porta atlántica, fala dunha aventu-
ra colectiva máis doméstica: a nosa 
propia aventura para incorporármo-
nos a Europa, a esa outra patria co-
mún na que temos as raíces, dende 
os celtas e os romanos. Un tema 
que vai ser clave nos estudos de his-
toria contemporánea de Galiza nas 
vindeiras décadas.

A nosa entrada na UE, daquela 
CEE, non tería que ter esixido tanto 
esforzo e tanta perda de oportuni-
dades. Foron máis de dez anos de 
reconversións, con consecuencias 
que aínda arrastramos: na industria 
–principalmente nos estaleiros–, na 
gandería, na pesca. O goberno cen-
tral esqueceuse de Galiza, polo que 
a negociación de entrada fíxose de 
costas aos nosos intereses.

As infraestruturas ían a outros 
lugares. Por exemplo, unha comu-
nidade rica como Madrid recibía 
gran parte dos fondos do período 
2000-2006, incluíndo os destina-
dos á terminal 4 de Baraxas. O go-
berno galego tampouco se com-
portou como cumpría esixirlle pois 
os recursos que chegaron aquí fo-
ron en grande medida estragados. 
Como escribe Camilo Nogueira: 
“o executivo galego actuou como 
unha deputación provincial, ali-
mentando a irresponsabilidade e 
pequenos intereses municipais”. 

Anos moi duros, seguidos dun-
ha crecente recuperación dende 
mediados dos noventa, superando 

obstáculos que non tiñan por que 
estar no camiño, si se tiveran fei-
to ben as cousas. Aparece entón a 
capacidade de esforzo do pobo ga-
lego, que lle fai procurar peixe no 
último curruncho do planeta, men-
tres desenvolve unha acuicultura 
de vangarda, que lle fai ser a única 
rexión europea que aumenta a súa 
produción de leite co sistema de 
cotas. Ao mesmo tempo a industria 
recupérase e desenvolve unha cre-
cente presenza internacional. O li-
bro remata con capítulos adicados 
a temas de importancia básica para 

o país, situados xa no contexto eu-
ropeo, como o autogoberno, as re-
lacións con Portugal e a lingua.

Galiza aínda ten un problema de 
alienación, aínda nos vemos polos 
ollos doutros, o que dificulta a su-
peración das nosas vellas eivas. Os 
libros de Camilo Nogueira son medi-
cinas valiosas para rachar coa visión 
dominante. Esa visión abafante, que 
el describe con precisión: “[...] a con-
cepción xacobina do Estado propia da 
esquerda [...] e o castizo afán de do-
minación e uniformismo das dereitas 
españolas”.  // Enrique Sáez

24 // proPostas

Compango. O home inventou a 
palabra para denominar aquela par-
te máis saborosa, máis substancio-
sa, da súa comida habitual e deulle 
sentido ao denominala como o que 
acompaña ao pan porque este foi a 
cerna do sustento dos nosos devan-
ceiros durante moito tempo. Por sé-
culos, os cereais foron base funda-
mental da alimentación humana, 
complementados cunhas verduras, 
carnes e peixes poucos, algún produ-
to lácteo, froitas as que había á man. 
Arroz en boa parte do mundo –segue 
hoxe a ser o cereal máis consumi-
do–, trigo e centeo na vella Europa, 
millo en América, fixeron ao home 
dos séculos pasados ata chegar ao 

momento actual en que o pan perde 
todo protagonismo para converterse 
en simple acompañante doutros ali-
mentos, cando non no primeiro pros-
crito nas dietas dunha sociedade que 
expresa a abundancia nunha excesi-
va inxestión de calorías.

O pan non está de moda, por moi-
to que os viaxeiros cheguen a Gali-
cia e se desfagan en gabanzas para 
o noso, que cando é bo, de trigo do 
país, feito conforme aos canons ha-
bituais, non o hai mellor. Neste ano 
en que se apaña a primeira collei-
ta da variedade selecta de trigo do 

país, bautizado como “callobre”, un 
entusiasta da crónica etnográfica e 
da divulgación das nosas tradicións 
como é Xosé Lois Ripalda dá ao prelo 
un libro que a uns nos fará lembrar 
os anos mozos e a outros lles abrirá 
os ollos cara a unha sociedade, unha 
Galicia, perdida xa no tempo.

Xa non hai muiñadas no rural ga-
lego, pero o noso baile tradicional se-
gue a ser a muiñeira. E os ditos, cos-
tumes e rexoubas dunha sociedade 
rural que adiantou un século en pou-
cas décadas xa van quedando para o 
recordo. Por iso “A cultura do pan”, o 

libro de Ripalda, constitúe un intere-
sante documento para coñecer unha 
parte fundamental do noso ser como 
pobo, por moito que se trate de algo 
tan prosaico como a alimentación, e 
máis cando estamos a falar funda-
mentalmente da alimentación dos 
pobres de antano.

Fomos o primeiro país de Euro-
pa en contar cun pan amparado por 
unha indicación xeográfica protexi-
da, o Pan de Cea, no que se mesturan 
a máis fonda tradición cos máis mo-
dernos instrumentos xurídicos. Pero 
o pan galego é moito máis, é toda 
unha cultura que comeza coa prepa-
ración da terra que acollerá a semen-
te, acto co que dá comezo un longo 
ciclo que remata co pan e o seu com-
pango derriba da mesa.

O pan galego ten aínda pendente 
unha homenaxe por parte de todo o 
país. Con A cultura do pan, Xosé Lois 
Ripalda pon a primeira pedra e os ali-
cerces para que ninguén poida dicir 
que nada sabe desa esencia funda-
mental do noso ser. // Miguel Vila

Ensaio Dous libros de C. Nogueira

Cabo de Fisterra.  // Matthieu Dorval

EDITADO EN CAPA dura nun 
volume pequeno pero pesado, 
unhas 704 páxinas en total, a 
editorial Galaxia presenta na súa 
colección Guías AZ o libro Topo-
nimia de Galicia, elaborado polo 
carballés de adopción Fernando 
Cabeza Quiles (Ponferrada, 1953). 
Licenciado en Filoloxía Hispáni-
ca, dedícase porén ao estudo da 
toponimia galega, materia que 
deu de si outros dous volumes: 
Os nomes de lugar (1992) e Os no-
mes da terra (2000). Ordeado al-
fabeticamente e ilustrado por fo-
tografías do autor e mais de Tono 
Arias e Paco Vila Barros dende a 
propia portada, na que aparece o 
santuario da Barca de Muxía, este 
Toponimia de Galicia constitúe un 
importante traballo de divulga-
ción, doado de consultar e ben 
editado, que combina a infor-
mación etimolóxica coa descri-
ción dos lugares, tanto na imaxe 
como no texto, e a posta en re-
lación con outros topónimos se-
mellantes ou relacionados. É sa-
bido que nos nomes de lugar vive 
oculta boa parte da memoria do 
que somos.  // PT

O MAIOR REPERTORIO de 
fraseoloxía galega preparado até 
o momento. Unhas 10.000 entra-
das con expresións e frases feitas 
do galego oral e escrito, amais de 
modismos, refráns e locucións, 
indicacións de uso e bibliogra-
fía, froito do traballo de Carme 
López Taboada e Mª Rosario Soto 
Arias. As autoras xa deran an-
tes ao prelo Así falan os galegos 
(1995) e Soto publicara en 2004, 
nos Cadernos de Fraseoloxía Ga-
lega que edita o Centro Ramón 
Piñeiro, “Aplicacións didácticas 
dos refráns”. Amais das entra-
das que rematan no zeta de ter-
lle zuna, ser un zouril ou andar 
na zaranda, o Dicionario de fra-
seoloxía galega inclúe unha parte 
final na que se detallan posíbeis 
correspondencias entre a fraseo-
loxía galega e a castelá. Ordena-
das alfabeticamente, dende “a la 
antigua” (“pola vella”) até “jun-
tarse el hambre con las ganas de 
comer” (“xuntarse o can coa ra-
bia”) estas entradas resultan de 
grande utilidade para neofalan-
tes e profesionais que traballan 
en áreas nas que o conflito ligüís-
tico é patente, caso dos medios 

